
USAID bashkohet me komunitetin e Brvenicës në renovimin e 
shkollës fillore “7 Marsi”  
 
Më 25 tetor, 2007, nxënësit e shkollës fillore “7 Marsi” në Çellopek, komuna e Bërvenicës 
do të shënojnë shtesën më të fundit në godinën e tyre shkollore– dritare të reja që janë 
efikase në shpenzimin e energjisë. Renovimi ishte pjesë e Projektit për Arsim Fillor, i 
financuar nga Agjencia për Bashkëpunim Ndërkombëtar e ShBA-ve (USAID/PEP). USAID 
është pjesë e misionit të ShBA-ve në Maqedoni.   
 
USAID/PEP kontribuoi 35,000 dollarë për ndërrimin e 51 dritareve të vjetra nga druri me 
dritare të reja alumini që janë efikase në kursim të energjisë. Më parë, shkolla humbiste 
çerekun e nxehjes gjatë dimrit, duke paraqitur një barrë shtesë për buxhetin komunal. 
Këto kursime tani mund të shpenzohen në përmirësim të arsimit.    
  
“Siguria e nxënësve dhe efikasiteti i ambienteve për mësim janë prioriteti numër një për 
komunën tonë. Renovimi i kësaj shkolle është një nga hapat e parë drejt përmirësimit të 
arsimit në rajon” deklaroi Xhelal Ramadani, prefekti i komunës së Bërvenicës gjatë 
hapjes solemne. “Bashkëpunimi i nëpunësve e prindërve me USAID mundësoi rrjedhën e 
shkëlqyeshme të këtij projekti. Në emër të komunës tonë dhe nxënësve tanë 
falënderojmë sinqerisht USAID dhe popullin Amerikan për përkrahjen e tyre.” 
 
USAID/PEP do të rinovojë deri në 100 shkolla fillore gjatë katër viteve të zbatimit të 
projektit. Aplikacionet për fazën e dytë të renovimeve në 32 shkolla janë momentalisht 
duke u pranuar on-line dhe janë në dispozicion në ueb-faqen www.pep.org.mk. 
Komponenti për renovim të shkollave PEP përkrah krijimin e ambientit më të mirë 
mësimor dhe decentralizim të objekteve shkollore pushteteve komunale. 
 
Populli amerikan, përmes USAID, ka investuar më shumë se 500 milionë dollarë në 
Maqedoni që nga viti 1993. USAID po zbaton projekte të cilat po krijojnë vende të reja 
të punës, zvogëlojnë korrupsionin dhe përgatisin studentët e Maqedonisë për fuqi 
pune. Këto nisma përmirësojnë cilësinë e jetës dhe përkrahin kalimin e Maqedonisë kah 
një demokraci e qëndrueshme. USAID siguron ndihmë ekonomike dhe humanitare në 
më shumë se 100 shtete. Për më tepër informata vizitoni http://macedonia.usaid.gov. 

